
Ariketa

Bilbon
Landuko dittugunak:

Eukiko baneu≠ Eukiko baneban
 Jango neuke ≠ Jango neban
IKASMAILLA: DBH

TALDIA: 4ko taldiak

HELBURUA: planak zehazterakuan "juango nintzake", "egingo neuke", "nahixago neuke", "gustatuko litzatake" moduko formak ahoz erabiltzia.

MATERIALA: 12. eranskiñeko pertsonaien fitxak (A, B, C eta D) eta  informaziño orrixa.

  AZALPENA: ikasliak launaka jarriko dira. Taldeko informaziño orri bana fotokopixatu eta banatuko da. Informaziño orri honetan taldiaren egoeria zein dan aurkeztuko da:

"Laurok Bilbora joan bihar dozue laneko billera garrantzitsu batera. Arratsaldeko 5etarako bukatuko dozue billera hori eta 5etatik aurrera nahi dozuena egin zeinkie. Zuen enpresak gelak erreserbatuta dauzka Ertzilla hotelian. Ez daukazue honen gaiñian arduratu biharrik"

 Taldekidiak orri hau irakurri eta gero, taldeko jolaskide bakoitzari pertsonaien fitxa bana (A, B, C edo D) banatuko jako, bakoitzari desberdiña.Txartel honetan ikasle bakoitzaren zaletasun eta preferentziak zehazten dira. Jokalari bakoitzak txarteleko azalpenak jarraittu eta pertsonaiaren rol-a beteko dau. Taldekidien artian geldittuko jakuen denbora librian zer egin erabakiko dabe, eta hola talde bakoitzak plan oso zehatza gertau biharko dau. Honetarako eranskiñeko publizitate iragarkixak lagungarri izango dittue gustatzen jakuen jatetxe, taberna eta entretenimenduak aukeratzeko.

Planak aukeratu, eztabaidatu eta erabakitzeko orduan jolaskidiek euren proposamen eta iritzixak emongo dittue, halako forma zehatzak erabilliz:

      .................juango nintzake

      .................egingo neuke

      Ba nik nahixago neuke .............

      Neri ..................................gustatuko litzatake.

Hau bukatutakuan, talde bakoitzak bere plana aurkeztuko dau beste klasekidien aurrian. Plan danak entzun  eta gero, danen artian plan onena aukeratuko dabe.

( Eranskiña

PERTSONAIEN FITXAK
A FITXA      

IKUSKIZUNAK

Musika klasikua eta balleta ikustia gustatuko litzalizu.

JANARIXA

Afari garesti eta ona egin nahi ziñuke jatetxe euskaldun batian. Adibidez, mariskuak, bixigua eta txuleta jatia gustatuko litzakizu.

BESTELAKUAK

Asko gustatzen  jatzu diskotekara joatia, baiña ez jendez lepo egoten diran eta "makaillau" musika jartzen daben lokalak.

B FITXA

IKUSKIZUNAK

"Western" generoko pelikulak ikustia, antzerkixa eta opera gustatzen jatzu.

JANARIXA

Ez dozu afari honetan diru gehixegi gastatu nahi. Ogitarteko bat besterik ez dozu nahi.

BESTELAKUAK

Ez dozu diskotekara juan nahi, oso garestixak dira eta. Zinera, antzerkixa edo opera ikustera juatia besterik ez dozu nahi.

C FITXA

IKUSKIZUNAK

Musika klasikua eta abesbatzak gustatzen jatzu; baitta musikalak eta ikuskizun ausartak be.

JANARIXA

Barazkijalia zara eta barazki-jatetxe batera juan nahi ziñuke. Ez jatzu haragixa gustatzen. 

BESTELAKUAK

Eratiaren eta erretziaren kontra zare. Ez dozu diskotekara juan nahi, keia ezin zeinke eruan eta.

D FITXA

IKUSKIZUNAK

Rock musika entzutia, antzerkixa eta filmeak ikustia gustatzen jatzu. 

JANARIXA

Pizza jan nahi dozu. Pizzak oso merkiak dira eta janariz aldatuko ziñuke, beti hemengo jana jatia aspergarrixa da eta.

BESTELAKUAK

Diskoteka martxosuak eta ligatzia gustatzen jatzu.

Iragarkixak

Gehixago eta hobeto programaren bultzatzailliak: Bergarako Udaleko Euskara Zerbitzua, Jardun euskara elkartia, San Martin eskola, Mariaren Lagundia ikastola, Aranzadi ikastola, Ipintza institutua eta Eibarko Berritzegunia.

